
საქართველოს პროკურატურის ანგარიში 

შეზღუდული შესაძლებლობის მქონე პირთა უფლებების დაცვის 

სამოქმედო გეგმის შესრულების თაობაზე 

2022 წელი 

 

შესავალი 

 

წინამდებარე დოკუმენტი წარმოადგენს საქართველოს პროკურატურის ანგარიშს „შეზღუდული შესაძლებლობის მქონე 

პირთა უფლებების დაცვის 2022 წლის სამოქმედო გეგმის” შესრულების თაობაზე. 

 

საქართველოს პროკურატურა განსაკუთრებულ ყურადღებას უთმობს შეზღუდული შესაძლებლობების მქონე პირთა  

მიმართ ჩადენილი დანაშაულის წინააღმდეგ ბრძოლას, შშმ პირთა სისხლის სამართლის მართლმსაჯულებისადმი 

მისაწვდომობის უზრუნველყოფასა და სისხლის სამართლის პროცესში მონაწილე შშმ პირების უფლებების დაცვას. 

საერთაშორისო პრინციპი „არაფერი ჩვენს შესახებ ჩვენს გარეშე" პროკურატურის მთავარი პრინციპია შშმ პირთა 

უფლებების მიმართულებით საქმიანობის პროცესში.   

 

2022 წელს საქართველოს პროკურატურამ „შეზღუდული შესაძლებლობების მქონე პირთა უფლებების შესახებ” გაეროს 

კონვენციისა და „შეზღუდული შესაძლებლობის მქონე პირთა უფლებების შესახებ” საქართველოს კანონით 

დაკისრებულ ვალდებულებათა ჯეროვნად შესრულების მიზნით, მნიშვნელოვანი ღონისძიებები განახორციელა. 

 

საქართველოს გენერალური პროკურატურის ადამიანის უფლებათა დაცვის დეპარტამენტმა შეზღუდული 

შესაძლებლობის მქონე (შემდგომში შშმ) პირთა უფლებების დაცვის, სისხლის სამართლის მართლმსაჯულებაზე 

მისაწვდომობის უზრუნველყოფისა და შშმ პირთა მიმართ ჩადენილი დანაშაულის წინააღმდეგ ბრძოლის მიზნით, 

მოამზადა შეზღუდული შესაძლებლობის მქონე პირთა უფლებების დაცვის 2022 წლის სამოქმედო გეგმა. სამოქმედო 

გეგმა დამტკიცდა საქართელოს გენერალური პროკურორის ბრძანებით.  

სამოქმედო გეგმის შემუშავების პროცესში გათვალისწინებულ იქნა შეზღუდული შესაძლებლობის მქონე პირთა 

უფლებების დაცვის 2021 წლის სამოქმედო გეგმის აღსრულების მონიტორინგის შედეგები, ასევე საქართველოს 

სახალხო დამცველთან არსებულ შშმ პირთა უფლებების კონვენციის პოპულარიზაციის, დაცვისა და იმპლემენტაციის 

მონიტორინგის საბჭოსა და შშმ თემის წარმომადგენლებთან შეხვედრისას გამოთქმული რელევანტური შენიშვნები და 

მოსაზრებები. სამოქმედო გეგმის ძირითად მიზნებს შშმ პირთა ექსპლუატაციისგან, არასათანადო მოპყრობისაგან და 

დისკრიმინიციისაგან დაცვა, შშმ პირთა მიმართ ჩადენილ დანაშაულებზე ეფექტიანი რეაგირება და 

მართლმსაჯულებაზე მისაწვდომობის უზრუნველყოფა წარმოადგენს. 

 

საქართველოს პროკურატურაში შშმ პირთა უფლებების დაცვის სამოქმედო გეგმის აღსრულებას მონიტორინგი გაუწია 

საქართველოს გენერალური პროკურატურის ადამიანის უფლებათა დაცვის დეპარტამენტმა. ამასთან, დეპარტამენტი 

სამოქმედო გეგმით გათვალისწინებული ღონისძიებების შესრულების თაობაზე ანგარიშგებას ახდენს საქართველოს 

გენერალური პროკურორის, ადამიანის უფლებათა უწყებათაშორისი საბჭოსა და საქართველოს პარლამენტის წინაშე. 

 

შეზღუდული შესაძლებლობის მქონე პირთა უფლებების დაცვის 2022 წლის სამოქმედო გეგმის შესრულების თაობაზე 

ანგარიში წარმოდგენილია წინამდებარე ცხრილის სახით. 

საქართველოს პროკურატურის ანგარიში შშმ პირთა უფლებების დაცვის 2022 წლის სამოქმედო გეგმის შესრულების 

თაობაზე 

მიზანი 1. შშმ პირთა (მათ შორის არასრულწლოვანთა) მართლმსაჯულებაზე მისაწვდომობის გაზრდა 

ამოცანა 1.1. შშმ პირების უფლებების, მათი საჭიროებების გათვალისწინებით გონივრული მისადაგების უზრუნველყოფა 

სისხლის სამართლის საქმის წარმოების პროცესში 

 ამოცანის საბაზისო მაჩვენებელი (2021) 

 

საქართველოს პროკურატურაში დაინერგა 

სახელმძღვანელო მითითებები „შშმ მოწმესთან, 

დაზარალებულთან/ და ბრალდებულთან 

მუშაობის სტანდარტების შესახებ” და 

„არასრულწლოვან შშმ მოწმესთან, 

დაზარალებულთან და ბრალდებულთან 

მუშაობის სტანდარტების შესახებ“ 

ამოცანის საბოლოო მაჩვენებელი (2022) 

 

სისხლის სამართლის საქმეებში, სადაც მონაწილეობენ 

შშმ მოწმე, დაზარალებული და ბრალდებული 

პროკურორების და გამომძიებლების მხრიდან 

სახელმძღვანელო მითითებების გამოყენების 

შემთხვევები გაზრდილია 

 2021 წელს მოწმისა და დაზარალებულის 

კოორდინატორების სამსახურის სერვისით 

ისარგებლა 18-მა შშმ პირმა  

შშმ პირების მხრიდან მოწმისა და დაზარალებულის 

კოორდინატორების სამსახურის სერვისით 

სარგებლობის მაჩვენებელი გაზრდილია 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წელს შშმ მოწმის, დაზარალებულისა და ბრალდებულის მონაწილეობით არსებულ სისხლის 

სამართლის საქმეებში, პროკურორების და გამომძიებლების მიერ სახელმძღვანელო მითითებების 

გამოყენების შემთხვევები გაზრდილია.1 

                                                
1 https://pog.gov.ge/uploads/d72e7c0c-shshm-pirTa-mimarT-chadenili-danashaulis-analizi-2022-GEO.pdf  

https://pog.gov.ge/uploads/f7edba00-Analysis-of-the-Crimes-against-PWD-2022-ENG.pdf  

https://pog.gov.ge/uploads/d72e7c0c-shshm-pirTa-mimarT-chadenili-danashaulis-analizi-2022-GEO.pdf
https://pog.gov.ge/uploads/f7edba00-Analysis-of-the-Crimes-against-PWD-2022-ENG.pdf

2022 წელს შშმ პირების მხრიდან პროკურატურის მოწმისა და დაზარალებულის კოორდინატორის 

სამსახურით სარგებლობის მონაცემი, 2021 წლის მონაცემთან შედარებით გაზრდილია 66%-ით.  

 

აქტივობა 

1.1.1. 

„შშმ მოწმესთან, დაზარალებულთან და ბრალდებულთან მუშაობის სტანდარტების შესახებ“ სახელმძღვანელო 

მითითების შესრულების მონიტორინგი 

 აქტივობის შედეგის ინდიკატორი დაფინანსების წყარო 

„შშმ მოწმესთან, დაზარალებულთან და 

ბრალდებულთან მუშაობის სტანდარტების 

შესახებ“ სახელმძღვანელო მითითების 

შესრულების მონიტორინგი ჩატარებულია 

სახელმწიფო 

ბიუჯეტი 

სხვა დეფიციტი 

ადმინისტრაციული 

ხარჯი 

  

 პარტნიორი უწყება: 

შესრულების 

პროგრესი 

შესრულდა 

 

ინფორმაცია 

შესრულების 

შესახებ 

2022 წელს საქართველოს გენერალური პროკურატურის ადამიანის უფლებათა დაცვის დეპარტამენტი 

უწყვეტ რეჟიმში სწავლობდა შშმ პირთა მიმართ ჩადენილ დანაშაულებზე არსებულ სისხლის სამართლის 

საქმეებს და მონიტორინგს უწევდა პროკურორებისა და გამომძიებლების მიერ „შშმ მოწმესთან, 

დაზარალებულთან და ბრალდებულთან მუშაობის სტანდარტების შესახებ“ სახელმძღვანელო მითითებების 

შესრულებას. მონიტორინგის საფუძველზე შემუშავდა შშმ პირთა მიმართ ჩადენილ დანაშაულზე არსებული 

სისხლის სამართლის საქმეების ანალიზი. შესწავლილია შშმ დაზარალებულთა მონაწილეობით არსებული 

107 სისხლის სამართლის საქმე და გაანალიზებულია საპროცესო დოკუმენტები. მონიტორინგის ასპექტები 

მოიცავდა შემდეგ მიმართულებებს: შშმ დაზარალებულის შეზღუდვისა და სპეციალური საჭიროებების 

იდენტიფიცირება და გათვალისწინება; გონივრული მისადაგების პრინციპის დაცვა; შშმ პირის მიმართ 

ჩადენილი ქმედების სისხლისსამართლებრივი შეფასება. გაანალიზდა ოჯახური დანაშაული, შშმ პირთა 

მიმართ ჩადენილი სხვადასხვა ტიპის ძალადობის შემთხვევები, გაუფრთხილებლობით ჩადენილი და 

ეკონომიკური დანაშაულები, დაზარალებულთა და ბრალდებულთა ტერიტორიული განფენილობა, სქესი, 

ასაკი, სოციალური კავშირი, შესაძლებლობის შეზღუდვის სახეები, შეუწყნარებლობის მოტივი და სხვ. 

მონიტორინგის საფუძველზე მომზადდა 2022 წლის 9 და 12 თვის სისხლის სამართლის საქმეთა ანალიზები, 

რომლებიც  შეიცავს ინფორმაციას სისხლის სამართლის საქმეთა მონიტორინგის შედეგად გამოვლენილი 

ტენდენციებისა და გამოწვევების შესახებ, ასევე ასახავს საქართველოს პროკურატურის სამომავლო გეგმებს 

შშმ პირთა მიმართ ჩადენილი დანაშაულების წინააღმდეგ ეფექტიან ბრძოლაში. აღნიშნული ანალიზების 

შედეგები, ქართულ და ინგლისურ ენებზე გამოქვეყნდა საქართველოს პროკურატურის ვებ-გვერდზე2 და 

მისაწვდომია ნებისმიერი დაინტერესებული პირისთვის. 

აქტივობა 

1.1.2. 

„შშმ არასრულწლოვან მოწმესთან, დაზარალებულთან და ბრალდებულთან მუშაობის სტანდარტების შესახებ“ 

სახელმძღვანელო მითითების შესრულების მონიტორინგი 

 აქტივობის შედეგის ინდიკატორი დაფინანსების წყარო 

„შშმ არასრულწლოვან მოწმესთან, 

დაზარალებულთან და ბრალდებულთან 

მუშაობის სტანდარტების შესახებ“ 

სახელმძღვანელო მითითების შესრულების 

მონიტორინგი ჩატარებულია 

სახელმწიფო ბიუჯეტი სხვა დეფიციტი 

ადმინისტრაციული 

ხარჯი 

  

 პარტნიორი უწყება: 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წლის განმავლობაში საქართველოს გენერალური პროკურატურის ადამიანის უფლებათა დაცვის 

დეპარტამენტი მონიტორინგს უწევდა არასრულწლოვან შშმ დაზარალებულთა და კანონთან კონფლიქტში 

მყოფ შშმ არასრულწლოვანთა მონაწილეობით არსებულ სისხლის სამართლის საქმეებს, ამოწმებდა 

                                                
2 https://pog.gov.ge/uploads/0de57c62-shshm-pirTa-analizi-05-12-2022.pdf  

https://pog.gov.ge/uploads/aeefaabf-PWD-study-eng-PDF.pdf  

https://pog.gov.ge/uploads/d72e7c0c-shshm-pirTa-mimarT-chadenili-danashaulis-analizi-2022-GEO.pdf 

https://pog.gov.ge/uploads/f7edba00-Analysis-of-the-Crimes-against-PWD-2022-ENG.pdf 

https://pog.gov.ge/uploads/0de57c62-shshm-pirTa-analizi-05-12-2022.pdf
https://pog.gov.ge/uploads/aeefaabf-PWD-study-eng-PDF.pdf
https://pog.gov.ge/uploads/d72e7c0c-shshm-pirTa-mimarT-chadenili-danashaulis-analizi-2022-GEO.pdf
https://pog.gov.ge/uploads/f7edba00-Analysis-of-the-Crimes-against-PWD-2022-ENG.pdf

პროკურორებისა და გამომძიებლების მიერ „შშმ არასრულწლოვან მოწმესთან, დაზარალებულთან და 

ბრალდებულთან მუშაობის სტანდარტების შესახებ“ სახელმძღვანელო მითითებების შესრულებას. 

მონიტორინგის საფუძველზე შემუშავდა ანალიზი. შესწავლილია არასრულწლოვან შშმ დაზარალებულთა 

და კანონთან კონფლიქტში მყოფ შშმ არასრულწლოვანთა მონაწილეობით არსებული 24 სისხლის 

სამართლის საქმე, რომელშიც იდენტიფიცირდა 22 შშმ არასრულწლოვანი დაზარალებული და 3 შშმ 

კანონთან კონფლიქტში მყოფი არასრულწლოვანი. გაანალიზდა საპროცესო დოკუმენტები; შშმ 

არასრულწლოვანთა შეზღუდვის სახე და მათი სპეციალური საჭიროებები, შემოწმდა გონივრული 

მისადაგების დაცვის სტანდარტი, შშმ არასრულწლოვანთა მიმართ ჩადენილი დანაშაულებისა და კანონთა 

კონფლიქტში მყოფ შშმ არასრულწლოვანთა მიერ ჩადენილი ქმედებების სისხლისსამართლებრივი შეფასება. 

გაანალიზდა ოჯახური დანაშაული, სხვადასხვა ტიპის ძალადობის შემთხვევები, გაუფრთხილებლობით 

ჩადენილი დანაშაული და ეკონომიკური დანაშაული. გარდა დანაშაულის სტატისტიკური მონაცემებისა, 

ანალიზი მოიცავს მონიტორინგის შედეგად გამოვლენილ ტენდენციებსა და გამოწვევებს და საქართველოს 

პროკურატურის სამომავლო გეგმებს შშმ არასრულწლოვანთა მონაწილეობით არსებული სისხლის 

სამართლის საქმეებზე ეფექტიანი რეაგირების, გონივრული მისადაგებისა და შშმ არასრულწლოვანთა 

საუკეთესო ინტერესების დაცვის საკითხებზე.  

აქტივობა 

1.1.3. 

შშმ პირების მონაწილეობით არსებულ სისხლის სამართლის საქმეებში მოწმისა და დაზარალებულის 

კოორდინატორის ჩართულობის გაზრდა 

 აქტივობის შედეგის ინდიკატორი: დაფინანსების წყარო 

გაზრდილია შშმ პირების მონაწილეობით 

არსებულ სისხლის სამართლის საქმეებში 

მოწმისა და დაზარალებულის 

კოორდინატორის მონაწილეობისა და შშმ 

პირების მხრიდან კოორდინატორის 

სამსახურით სარგებლობის მაჩვენებელი 

სახელმწიფო 

ბიუჯეტი 

სხვა დეფიციტი 

ადმინისტრაციული 

ხარჯი 

  

 პარტნიორი უწყება: 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წელს პროკურატურის მოწმისა და დაზარალებულის კოორდინატორის სამსახურით ისარგებლა 30-მა 

შშმ პირმა, მათ შორის 25 იყო სრულწლოვანი დაზარალებული, 2 - არასრულწლოვანი დაზარალებული, 3 - 

სრულწლოვანი მოწმე. აღნიშნული მაჩვენებელი 2021 წლის მონაცემთან შედარებით (18 პირი) გაზრდილია 

66%-ით.  

ამოცანა 1.2. შშმ პირების უფლებებზე პროკურატურის თანამშრომელთა კვალიფიკაციის განგრძობადი ამაღლება 

 ამოცანის საბაზისო მაჩვენებელი (2021)  

საქართველოს პროკურატურაში შშმ პირთა 

უფლებებისა და კომუნიკაციის თემაზე, შშმ 

ნიშნით შეუწყნარებლობის მოტივის 

იდენტიფიცირების თემაზე ჩატარებული 14 

ტრენინგის შედეგად, გადამზადებულია 225 

თანამშრომელი. 

ამოცანის საბოლოო მაჩვენებელი (2022)  

შშმ პირების უფლებებისა და მათთან კომუნიკაციის თემაზე 

ჩატარებული ტრენინგებისა და გადამზადებულ 

თანამშრომელთა რაოდენობა გაზრდილია 

შესრულების 

პროგრესი 

შესრულდა 

ინფორმაცია 

შესრულების 

შესახებ 

საქართველოს პროკურატურაში შშმ პირების უფლებებისა და მათთან კომუნიკაციის თემაზე 

პროკურატურის თანამშრომელთა კვალიფიკაციის ამაღლება გრძელდება. ჩატარებული ტრენინგებისა და 

გადამზადებულ თანამშრომელთა საერთო რაოდენობა წლიდან წლამდე იზრდება, კერძოდ 2022 წლის 

მდგომარეობით, საქართველოს პროკურატურაში შშმ პირთა უფლებებისა და კომუნიკაციის, ასევე შშმ 

ნიშნით შეუწყნარებლობის მოტივის იდენტიფიცირების თემაზე ჩატარებული 19 ტრენინგის შედეგად, 

გადამზადებულია 351 თანამშრომელი.  

აქტივობა 

1.2.1. 

შშმ პირების უფლებებისა და მათთან კომუნიკაციის თემაზე პროკურორებისთვის/ პროკურატურის 

გამომძიებლებისთვის/ მენეჯერებისთვის/ მოწმისა და დაზარალებულის კოორდინატორებისთვის 2 

ტრენინგის ჩატარება 

 აქტივობის შედეგის ინდიკატორი დაფინანსების წყარო 

 შშმ პირების უფლებებისა და მათთან 

კომუნიკაციის თემაზე ჩატარებულია 2 

ტრენინგი სულ მცირე 30 თანამშრომლის 

მონაწილეობით 

სახელმწიფო ბიუჯეტი სხვა დეფიციტი 

ადმინისტრაციული ხარჯი დონორი 

ორგანიზაცია 

 

 პარტნიორი უწყება: 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წელს ჩატარებული 5 სასწავლო აქტივობის ფარგლებში, შშმ პირთა უფლებებისა და მათთან 

კომუნიკაციის საკითხებზე გადამზადდა პროკურატურის 89 თანამშრომელი, მათ შორის 85 პროკურორი და 

4 გამომძიებელი. კერძოდ, შშმ პირების უფლებებისა და მათთან კომუნიკაციის სტანდარტის საკითხებზე, 

ასევე სამართლებრივი და ფსიქოლოგიური ასპექტების შესახებ ჩატარდა ერთი ტრენინგი, რომელშიც 

მონაწილეობდა 17 პროკურორი. შშმ პირთა უფლებებისა და მათთან კომუნიკაციის საკითხებს ასევე 

მოიცავდა 2022 წელს ჩატარებული შემდეგი სასწავლო აქტივობები: 

 განხორციელდა 2 სასწავლო კურსი თემაზე - „დანაშაულისა და ძალადობის მსხვერპლი და მოწმე 

ბავშვები“. გადამზადდა 30 პროკურორი, რომლებმაც აიმაღლეს ცოდნა და კვალიფიკაცია მოწყვლადი და 

სპეციალური საჭიროებების მქონე ბავშვების, მათი მახასიათებლების, შეზღუდვებისა და 

შესაძლებლობების საკითხებზე. 

 შეუწყნარებლობის მოტივით ჩადენილი დანაშაულის სპეციალიზაციის სასწავლო კურსის ფარგლებში 

გადამზადდა 21 თანამშრომელი, მათ შორის 18 პროკურორი და 3 გამომძიებელი. კურსი მოიცავდა შშმ 

ნიშნით შეუწყნარებლობის მოტივით ჩადენილი დანაშაულისა და შშმ პირების მართლმსაჯულებაზე 

მისაწვდომობის საკითხებს. 

 სქესობრივი თავისუფლებისა და ხელშეუხებლობის წინააღმდეგ მიმართული დანაშაულის 

სპეციალიზაციის კურსის ფარგლებში, გადამზადდა პროკურატურის 21 თანამშრომელი, მათ შორის 20 

პროკურორი და პროკურატურის ერთი გამომძიებელი.  



9  

  

სასწავლო 

აქტივობა 

1.2.2. 

სპეციალიზებული პროკურორებისთვის/ პროკურატურის გამომძიებლებისთვის შემდგომი გადამზადების 

მიზნით, შშმ პირთა საკითხებზე, 2 ტრენინგის ჩატარება (მათ შორის შშმ ნიშნით შეუწყნარებლობის მოტივით 

ჩადენილი დანაშაულის თემაზე) 

 აქტივობის შედეგის ინდიკატორი დაფინანსების წყარო 

სპეციალიზებული პროკურორებისთვის/  

პროკურატურის გამომძიებლებისთვის შემდგომი 

გადამზადების მიზნით, შშმ პირთა საკითხებზე, 

ჩატარებულია 2 ტრენინგი სულ მცირე 30 

სპეციალიზებული პროკურორის/ პროკურატურის 

გამომძიებლის მონაწილეობით (მათ შორის შშმ 

ნიშნით შეუწყნარებლობის მოტივით ჩადენილი 

დანაშაულის თემაზე) 

სახელმწიფო ბიუჯეტი სხვა დეფიციტი 

ადმინისტრაციული 

ხარჯი 

დონორი 

ორგანიზაცია 

 

 პარტნიორი უწყება: 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წელს სპეციალიზებული პროკურორებისა და პროკურატურის გამომძიებლების შესაძლებლობების 

გაძლიერების, კვალიფიკაციის ამაღლებისა და შემდგომი გადამზადების მიზნით, გაგრძელდა სასწავლო 

აქტივობები და შშმ პირთა საკითხებზე, მათ შორის, შშმ ნიშნით შეუწყნარებლობის მოტივით ჩადენილი 

დანაშაულის თემაზე ჩატარებული 4 სასწავლო აქტივობის ფარგლებში 30 სპეციალიზებული პროკურორი 

გადამზადდა. კერძოდ, სპეციალიზებული პროკურორებისთვის/ პროკურატურის გამომძიებლებისთვის 

შემდგომი გადამზადების მიზნით, ჩატარდა ტრენინგი თემაზე „შშმ პირთა უფლებები და კომუნიკაციის 

სტანდარტი“. ტრენინგის ფარგლებში მონაწილეებმა შშმ პირთა უფლებების შესახებ ეროვნული და 

საერთაშორისო კანონმდებლობის, სასამართლო გადაწყვეტილებების და მართლმსაჯულების ბარიერების, 

ასევე, შშმ პირთა მიმართ ჩადენილ დანაშაულებში დისკრიმინაციის ნიშნით შეუწყნარებლობის მოტივის 

იდენტიფიცირების საკითხები გაიარეს. გარდა ამისა, ტრენინგის განმავლობაში მონაწილეებმა შშმ პირებთან 

კომუნიკაციის სტანდარტისა და ფსიქოლოგიური ასპექტების შესახებ აიმაღლეს ცოდნა და კვალიფიკაცია. 

ტრენინგის ფარგლებში გადამზადდა 11 სპეციალიზებული პროკურორი. პროკურორთა ორი ჯგუფისთვის 

ჩატარდა ტრენინგი თემაზე „დანაშაულისა და ძალადობის მსხვერპლი და მოწმე ბავშვები“. ტრენინგი 

მოიცავდა მოწყვლადი და სპეციალური საჭიროებების მქონე ბავშვების, მათი მახასიათებლების, 

შეზღუდვებისა და შესაძლებლობების შესახებ საკითხებს. სწავლების შედეგად გადამზადდა 11 

სპეციალიზებული პროკურორი. სქესობრივი თავისუფლებისა და ხელშეუხებლობის წინააღმდეგ 

მიმართული დანაშაულების სპეციალიზაციის სასწავლო კურსის ფარგლებში, შშმ პირების მონაწილეობით 

არსებული სისხლის სამართლის საქმეების სპეციფიკის, შშმ დაზარალებულთან კომუნიკაციის სტანდარტისა 

და მეთოდიკის საკითხებზე, ასევე სქესობრივი დანაშაულის მსხვერპლ შშმ პირებთან ურთიერთობისას 

მოწმისა და დაზარალებულის კოორდინატორის როლის მნიშვნელობაზე, გადამზადდა 8 სპეციალიზებული 

პროკურორი. 

აქტივობა 

1.2.3. 

შშმ პირთა უფლებებისა და მათთან კომუნიკაციის სტანდარტის ტრენინგ-მოდულის შესაბამისად, ტრენინგის 

ჩატარება სტაჟიორ პროკურორებისთვის და გამომძიებლებისთვის 

 აქტივობის შედეგის ინდიკატორი დაფინანსების წყარო 

საქართველოს პროკურატურაში სტაჟირების 

გასავლელად შერჩეული კანდიდატებისთვის 

შექმნილია ტრენინგ-მოდული შშმ პირთა 

უფლებებისა და საჭიროებების, მათთან 

კომუნიკაციის სტანდარტის შესახებ. მოდული 

ინტეგრირებულია სტაჟიორთა მოსამზადებელ 

სასწავლო კურსში. სასწავლო მოდულის 

შესაბამისად ჩატარდა ტრენინგი სტაჟიორ 

პროკურორებისთვის და გამომძიებლებისთვის 

სახელმწიფო ბიუჯეტი სხვა დეფიციტი 

ადმინისტრაციული 

ხარჯი 

დონორი 

ორგანიზაცია 

 

 პარტნიორი უწყება: 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წელს სტაჟიორთა მოსამზადებელი კურსის ფარგლებში, სტაჟიორ-პროკურორებისა და სტაჟიორ-

გამომძიებლებისთვის ჩატარდა სწავლება შშმ პირთა უფლებებისა და მათთან კომუნიკაციის თემაზე. 

ტრენინგის შედეგად, 2 ჯგუფის ფარგლებში, ჯამში 37 მონაწილე გადამზადდა. 

მიზანი 2. შშმ პირთა ექსპლუატაციისგან, არასათანადო მოპყრობისაგან და დისკრიმინაციისაგან დაცვა და შშმ პირთა 

მიმართ ჩადენილ დანაშაულებზე ეფექტიანი რეაგირება 

ამოცანა 2.1. შეზღუდული შესაძლებლობის მქონე პირთა წინააღმდეგ ჩადენილი ძალადობრივი დანაშაულისა და 

შეზღუდული შესაძლებლობის ნიშნით შეუწყნარებლობის მოტივით ჩადენილი დანაშაულის ეფექტიანი 

სისხლისსამართლებრივი დევნა 

 ამოცანის საბაზისო მაჩვენებელი (2021): შშმ პირთა 

მიმართ ჩადენილი ძალადობრივი დანაშაულის 

ფაქტზე სისხლისსამართლებრივი დევნა დაიწყო 

67 პირის მიმართ; დაზარალებულად ცნობილია 81 

შშმ პირი; 

ამოცანის საბოლოო მაჩვენებელი (2022): შშმ პირთა 

მიმართ ჩადენილ დანაშაულებზე 

სისხლისსამართლებრივი დევნის მაჩვენებელი 

გაზრდილია; დაზარალებულ შშმ პირთა 

სტატისტიკური მაჩვენებელი გაზრდილია; 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წელს შშმ პირთა მიმართ ჩადენილ დანაშაულებზე სისხლისსამართლებრივი დევნის დაწყებისა და შშმ 

პირთა დაზარალებულად ცნობის მაჩვენებელი გაზრდილია. კერძოდ, 2022 წელს შშშ პირთა მიმართ 

ჩადენილი დანაშაულის ფაქტებზე დაზარალებულად ცნობილია 111 შშმ პირი, მათ შორის, ძალადობრივი 

დანაშაულის ფაქტებზე დაზარალებულად ცნობილია 92 შშმ პირი; სისხლისსამართლებრივი დევნა დაიწყო 

98 პირის მიმართ, მათ შორის, ძალადობრივი დანაშაულისთვის სისხლისსამართლებრივი დევნა დაიწყო 85 

პირის მიმართ. 

აქტივობა 

2.1.1 

„საქართველოს სისხლის სამართლის კოდექსის 531 მუხლის 1 ნაწილის, როგორც პასუხისმგებლობის 

დამამძიმებელი გარემოების პრაქტიკაში გამოყენების თაობაზე“ არსებული რეკომენდაციის (მათ შორის შშმ 

ნიშნით შეუწყნარებლობის მოტივით ან/და შშმ პირების მიმართ ჩადენილი დანაშაულის თაობაზე) 

განახლება 

 აქტივობის შედეგის ინდიკატორი დაფინანსების წყარო 

 რეკომენდაცია „საქართველოს სისხლის 

სამართლის კოდექსის 531 მუხლის 1 ნაწილის, 

სახელმწიფო ბიუჯეტი სხვა დეფიციტი 

როგორც პასუხისმგებლობის დამამძიმებელი 

გარემოების პრაქტიკაში გამოყენების თაობაზე“ 

(მათ შორის შშმ ნიშნით შეუწყნარებლობის 

მოტივით ან/და შშმ პირების მიმართ ჩადენილი 

დანაშაულის თაობაზე) განახლებულია. 

ადმინისტრაციული 

ხარჯი 

დონორი 

ორგანიზაცია 

 

 პარტნიორი უწყება 

შესრულების 

პროგრესი 

შესრულდა 

ინფორმაცია 

შესრულების 

შესახებ 

„საქართველოს სისხლის სამართლის კოდექსის 531 მუხლის 1-ლი ნაწილის, როგორც პასუხისმგებლობის 

დამამძიმებელი გარემოების პრაქტიკაში გამოყენების თაობაზე“ სახელმძღვანელო მითითების განახლების 

მიზნით, 2022 წელს საქართველოს გენერალური პროკურატურის ადამიანის უფლებათა დაცვის 

დეპარტამენტში პროკურორებისა და პროკურატურის გამომძიებლებისთვის შემუშავდა სახელმძღვანელო 

მითითება „დისკრიმინაციის ნიშნით შეუწყნარებლობის მოტივით ჩადენილ დანაშაულებზე ეფექტიანი 

საპროცესო ხელმძღვანელობის შესახებ“. სახელმძღვანელო მითითებაში ცალკე თავი ეთმობა შშმ ნიშნით 

შეუწყნარებლობის მოტივით ჩადენილ დანაშაულზე ეფექტიან რეაგირებასა და საპროკურორო საქმიანობის 

განხორციელებას. აღნიშნული მითითება პროკურატურის სისტემაში გავრცელდება 2023 წელს. 

აქტივობა 

2.1.2. 

შშმ პირთა მონაწილეობით არსებულ სისხლის სამართლის საქმეებზე არსებული გამოწვევების 

იდენტიფიცირების, გამოცდილების გაზიარებისა და ერთიანი პრაქტიკის ჩამოყალიბების მიზნით, სამუშაო 

შეხვედრის ჩატარება საქართველოს პროკურატურის, შინაგან საქმეთა სამინისტროსა და სასამართლოს 

წარმომადგენლების მონაწილეობით 

 აქტივობის შედეგის ინდიკატორი დაფინანსების წყარო 

შშმ პირთა მონაწილეობით არსებულ სისხლის 

სამართლის საქმეებზე არსებული გამოწვევების 

იდენტიფიცირების, გამოცდილების გაზიარებისა 

და ერთიანი პრაქტიკის ჩამოყალიბების მიზნით, 

ჩატარებულია სულ მცირე ერთი სამუშაო 

სახელმწიფო 

ბიუჯეტი 

სხვა დეფიციტი 

 დონორი 

ორგანიზაცია 

შეხვედრა პროკურატურის, შინაგან საქმეთა 

სამინისტროსა და სასამართლოს 

წარმომადგენლების მონაწილეობით. 

 პარტნიორი უწყება: საქართველოს შინაგან საქმეთა სამინისტრო, სასამართლო 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წლის 3-5 ნოემბერს, საქართველოს გენერალური პროკურატურის ორგანიზებით და ევროპის საბჭოს 

მხარდაჭერით, ევროპის საბჭოს პროექტის ფარგლებში - „თანასწორობის დაცვისა და დისკრიმინაციის 

დაუშვებლობის ეფექტური მექანიზმების ხელშეწყობა საქართველოში“, პროკურატურის მენეჯერების, 

მოსამართლეების, საქართველოს უზენაესი სასამართლოს წარმომადგენლებისა და საქართველოს შინაგან 

საქმეთა სამინისტროს წარმომადგენლების მონაწილეობით ერთობლივი სამუშაო შეხვედრა გაიმართა 3 . 

შეხვედრის მონაწილეებმა, სხვა მნიშვნელოვან საკითხებთან ერთად, განიხილეს შეზღუდული 

შესაძლებლობის მქონე პირთა მონაწილეობით არსებული სისხლის სამართლის საქმეების ტენდენციები, 

მიღწევები და გამოწვევები, საქმეებში შშმ ნიშნით შეუწყნარებლობის მოტივის იდენტიფიცირებისა და 

ეფექტიანი რეაგირების საკითხები. უწყებათაშორისი თანამშრომლობის ფარგლებში, განსაკუთრებული 

ყურადღება დაეთმო ერთგვაროვანი პრაქტიკის ჩამოყალიბების მიზნით, გამოცდილების გაზიარებას. 

საქართველოს პროკურატურა მუდმივად ინარჩუნებს კოორდინაციას პარტნიორ უწყებებთან, ერთიანი 

მიდგომების ჩამოყალიბებისა და შშმ პირთა უფლებების დაცვის გაუმჯობესების მიზნით.  

ამოცანა 2.2. შეზღუდული შესაძლებლობის მქონე პირთა უფლებრივი მდგომარეობის გაუმჯობესების, სისხლის 

სამართალწარმოებაში გამოვლენილი გამოწვევების გაზიარებისა და გადაჭრის მიზნით, საზოგადოებასთან და 

დაინტერესებულ პირებთან კომუნიკაციის ხარისხის გაუმჯობესება 

 ამოცანის საბაზისო მაჩვენებელი (2021)  

საქართველოს პროკურატურის 

წარმომადგენლებმა შშმ თემის 

წარმომადგენლებთან და შეზღუდული 

შესაძლებლობის მქონე პირთა უფლებების 

ამოცანის საბოლოო მაჩვენებელი (2022)  

საქართველოს პროკურატურის თანამშრომლობა შშმ 

თემის წარმომადგენლებთან და შეზღუდული 

შესაძლებლობის მქონე პირთა უფლებების კონვენციის 

პოპულარიზაციის, დაცვისა და იმპლემენტაციის 

                                                
3 https://pog.gov.ge/news/prokuraturis-warmomadgenlebma-da-mosamarTleebma-diskriminaciis-nishniT-sheuwynareblobis-motiviT-cha  

https://pog.gov.ge/news/prokuraturis-warmomadgenlebma-da-mosamarTleebma-diskriminaciis-nishniT-sheuwynareblobis-motiviT-cha

კონვენციის პოპულარიზაციის, დაცვისა და 

იმპლემენტაციის მონიტორინგის საკონსულტაციო 

საბჭოსთან სამუშაო შეხვედრა გამართა. 

პროკურატურის ვებ-გვერდზე პროაქტიულად 

ქვეყნდებოდა ინფორმაცია პროკურატურის 

მხრიდან შშმ პირების უფლებების დაცვის მიზნით 

განხორციელებული ღონისძიებების შესახებ. 

მონიტორინგის საკონსულტაციო საბჭოსთან 

გაგრძელდება. პროკურატურის ვებ-გვერდზე 

განთავსდება ინფორმაცია შშმ პირების უფლებების 

დაცვის მიზნით განხორციელებული ღონისძიებების 

შესახებ. 

 საქართველოს პროკურატურის ვებ-გვერდი 

ნაწილობრივ ადაპტირებულია შშმ პირებისთვის 

საქართველოს პროკურატურის ვებ-გვერდი 

ადაპტირებულია შშმ პირებისთვის 

 მობილობის შეზღუდვის მქონე პირთათვის 

მისაწვდომია პროკურატურის 16 

ადმინისტრაციული შენობა. 

საქართველოს პროკურატურის ადმინისტრაციული 

შენობების მისაწვდომობა შშმ პირთათვის 

გაუმჯობესებულია 

შესრულების 

პროგრესი 

მეტწილად შესრულდა 

ინფორმაცია 

შესრულების 

შესახებ 

2022 წელს საქართველოს პროკურატურის თანამშრომლობა შშმ თემის წარმომადგენლებთან და 

შეზღუდული შესაძლებლობის მქონე პირთა უფლებების კონვენციის პოპულარიზაციის, დაცვისა და 

იმპლემენტაციის მონიტორინგის საკონსულტაციო საბჭოსთან გაგრძელდა. საქართველოს პროკურატურის 

ვებ-გვერდს დაემატა ,,ადამიანის უფლებების“ სპეციალური ტაბი, სადაც საზოგადოების პროაქტიული 

ინფორმირების მიზნით, „შშმ პირთა უფლებების დაცვის“ ქვე-ტაბში განთავსდა ინფორმაცია შეზღუდული 

შესაძლებლობის მქონე პირთა უფლებების დაცვის მიმართულებით პროკურატურის მიერ 

განხორციელებული ღონისძიებების შესახებ4;  

 

2022 წლის მდგომარეობით, საქართველოს პროკურატურის ვებ-გვერდი ნაწილობრივ ადაპტირებულია შშმ 

პირებისთვის. საქართველოს პროკურატურის ადმინისტრაციული შენობების მისაწვდომობა შშმ პირთათვის 

                                                
4 http://pog.gov.ge/public-info/Inner/95  
https://pog.gov.ge/page/default/shshm-pirTa-uflebebis-dacva 

 

http://pog.gov.ge/public-info/Inner/95
https://pog.gov.ge/page/default/shshm-pirTa-uflebebis-dacva


15  

  

გაუმჯობესებულია. 2022 წლის მდგომარეობით მობილობის შეზღუდვის მქონე პირთათვის მისაწვდომია 

პროკურატურის 17 ადმინისტრაციული შენობა, ხოლო გენერალური პროკურატურის ადმინისტრაციული 

შენობის მისაწვდომობა შშმ პირთათვის გაუმჯობესდა. 

აქტივობა 

2.2.1. 

სისხლის სამართალწარმოებაში გამოვლენილი გამოწვევების გაზიარებისა და გადაჭრის მიზნით, სამუშაო 

შეხვედრის ჩატარება შეზღუდული შესაძლებლობის მქონე პირთა უფლებების კონვენციის პოპულარიზაციის, 

დაცვისა და იმპლემენტაციის მონიტორინგის საკონსულტაციო საბჭოსთან და შშმ თემის წარმომადგენლებთან 

 აქტივობის შედეგის ინდიკატორი დაფინანსების წყარო 

 

 

ჩატარებულია სულ მცირე ერთი სამუშაო 

შეხვედრა შშმ პირთა უფლებების კონვენციის 

პოპულარიზაციის, დაცვისა და იმპლემენტაციის 

მონიტორინგის საკონსულტაციო საბჭოსა და შშმ 

თემის მონაწილეობით. 

სახელმწიფო 

ბიუჯეტი 

სხვა დეფიციტი 

ადმინისტრაციული 

ხარჯი 

  

 პარტნიორი უწყება: 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წლის 18 ნოემბერს, საქართველოს გენერალური პროკურატურის ორგანიზებით, ევროპის საბჭოს 

კამპანიის - „მე ვირჩევ თანასწორობას“ ფარგლებში, ჩატარდა სამუშაო შეხვედრა საქართველოს სახალხო 

დამცველთან არსებული შეზღუდული შესაძლებლობის მქონე პირთა უფლებებების მონიტორინგის 

საკონსულტაციო საბჭოსთან და შშმ თემის წარმომადგენლებთან 5  ადამიანის უფლებათა დაცვის 

დეპარტამენტის პროკურორებმა შეხვედრის მონაწილეებს წარუდგინეს ანგარიში შშმ პირთა 

მართლმსაჯულებაზე მისაწვდომობის გაუმჯობესების თვალსაზრისით საქართველოს პროკურატურის მიერ 

დანერგილი მიდგომების, ჩატარებული ღონისძიებების, იდენტიფიცირებული ტენდენციებისა და 

გამოწვევების შესახებ, წარადგინეს შშმ მოწმესთან, დაზარალებულთან და ბრალდებულთან მუშაობის 

სტანდარტების შესახებ შემუშავებული სახელმძღვანელო მითითებების შესრულების შედეგები, უპასუხეს 

                                                
5 https://pog.gov.ge/news/generalur-prokuraturashi-shshm-pirTa-uflebebis-konvenciis-popularizaciis-dacvisa-da-implementaciis  

https://pog.gov.ge/news/generalur-prokuraturashi-shshm-pirTa-uflebebis-konvenciis-popularizaciis-dacvisa-da-implementaciis

მონაწილეთა შეკითხვებს და მოისმინეს მონაწილეთა მოსაზრებები შშმ პირთა მართლმსაჯულებაზე 

მისაწვდომობის საკითხებზე.  

აქტივობა 

2.2.2. 

შშმ პირების მიმართ ან/და შშმ ნიშნით შეუწყნარებლობის მოტივით ჩადენილ დანაშაულზე 

სისხლისსამართლებრივი დევნისა და მსჯავრდების შესახებ ინფორმაციის პროკურატურის ვებ-გვერდზე 

გამოქვეყნება 

 აქტივობის შედეგის ინდიკატორი დაფინანსების წყარო 

 

 

შშმ პირების მიმართ ან/და შშმ ნიშნით 

შეუწყნარებლობის მოტივით ჩადენილ 

დანაშაულზე სისხლისსამართლებრივი დევნისა 

და მსჯავრდების შესახებ ინფორმაცია 

პროკურატურის ვებ-გვერდზე გამოქვეყნებულია. 

სახელმწიფო ბიუჯეტი 

ადმინისტრაციული 

ხარჯი 

სხვა დეფიციტი 

 პარტნიორი უწყება: 

შესრულების 

პროგრესი 

შესრულდა 

ინფორმაცია 

შესრულების 

შესახებ 

2022 წლის განმავლობაში, დაინტერესებულ პირთა ინფორმირების მიზნით, საქართველოს პროკურატურის 

ოფიციალურ ვებ-გვერდსა და სოციალური ქსელის Facebook-ის გვერდზე ქვეყნდებოდა ინფორმაცია შშმ 

პირთა წინააღმდეგ და შშმ ნიშნით შეუწყნარებლობის მოტივით ჩადენილი დანაშაულის ფაქტებზე 

სისხლისსამართლებრივი დევნის დაწყებისა და სასამართლოში საქმის განხილვის შედეგების თაობაზე. 

აღნიშნული კატეგორიის დანაშაულებზე ეფექტიანი რეაგირება და საზოგადოების ინფორმირება 

საქართველოს პროკურატურისთვის პრიორიტეტულია. 

 

გარდა აღნიშნულისა, ადამიანის უფლებათა დაცვის საერთაშორისო დღესთან დაკავშირებით, 

პროკურატურის ვებ-გვერდზე გამოქვეყნდა ინფორმაცია 2022 წელს საქართველოს პროკურატურაში 

ადამიანის უფლებათა დაცვის მიმართულებით განხორციელებული მნიშვნელოვანი ღონისძიებების, მათ 

შორის შშმ პირთა უფლებების დაცვის მიმართულებით განხორციელებული ღონისძიებების შესახებ.6 

აქტივობა 

2.2.3. 

საქართველოს პროკურატურის ვებ-გვერდის ადაპტირება შშმ პირებისთვის 

 აქტივობის შედეგის ინდიკატორი დაფინანსების წყარო 

 

 

საქართველოს პროკურატურის ვებ-გვერდი 

ადაპტირებულია შშმ პირებისთვის 

სახელმწიფო ბიუჯეტი 

ადმინისტრაციული 

ხარჯი 

სხვა დეფიციტი 

 პარტნიორი უწყება: 

შესრულების 

პროგრესი 

შესრულების პროცესში 

ინფორმაცია 

შესრულების 

შესახებ 

საქართველოს პროკურატურის ვებ-გვერდი შშმ პირთათვის ადაპტირებულია ნაწილობრივ. ვებ 

მისაწვდომობის გაუმჯობესების მიზნით, საქართველოს გენერალური პროკურატურის ადამიანის 

უფლებათა დაცვის დეპარტამენტი აქტიურად თანამშრომლობს საერთაშორისო და ადგილობრივ 

ორგანიზაციებთან, ასევე ტექნიკური მხარდაჭერის სამსახურებთან. 2021 წელს საქართველოს პარლამენტთან 

თანამშრომლობის ფარგლებში, გაეროს განვითარების პროგრამის (UNDP) და მდგრადი განვითარების 

მიზნების ერთობლივი ფონდის მხარდაჭერით, გაეროს უნივერსიტეტის ელექტრონული მმართველობის 

პოლიტიკის ოპერაციულმა დეპარტამენტმა (UNU-EGOV) ჩაატარა კვლევა და გააანალიზა შეზღუდული 

შესაძლებლობის მქონე პირების ვებ მისაწვდომობის სფეროში საქართველოში არსებული მდგომარეობა და 

საუკეთესო საერთაშორისო პრაქტიკა. ანგარიში ითვალისწინებს შშმ პირების ვებ მისაწვდომობის 

                                                
6 https://pog.gov.ge/uploads/7160e7dc-adamianis-uflebebi-2022.pdf   

https://pog.gov.ge/news/prokuraturis-shuamdgomlobis-safuZvelze-kaspis-municipalitetshi-momxdari-Tavisuflebis-ukanono-aRkveT  

https://pog.gov.ge/news/prokuraturis-mier-wardgenili-mtkicebulebebis-safuZvelze-nafic-msajulTa-sasamarTlom-shezRuduli-shesa  

https://pog.gov.ge/news/prokuratura-arasrulwlovani-ojaxis-wevris-mimarT-seqsualur-Zaladobashi-braldebulebis-gamamarTlebel-ga  

https://pog.gov.ge/news/generalur-prokuraturashi-shshm-pirTa-uflebebis-konvenciis-popularizaciis-dacvisa-da-implementaciis 

https://pog.gov.ge/uploads/7160e7dc-adamianis-uflebebi-2022.pdf
https://pog.gov.ge/news/prokuraturis-shuamdgomlobis-safuZvelze-kaspis-municipalitetshi-momxdari-Tavisuflebis-ukanono-aRkveT
https://pog.gov.ge/news/prokuraturis-mier-wardgenili-mtkicebulebebis-safuZvelze-nafic-msajulTa-sasamarTlom-shezRuduli-shesa
https://pog.gov.ge/news/prokuratura-arasrulwlovani-ojaxis-wevris-mimarT-seqsualur-Zaladobashi-braldebulebis-gamamarTlebel-ga
https://pog.gov.ge/news/generalur-prokuraturashi-shshm-pirTa-uflebebis-konvenciis-popularizaciis-dacvisa-da-implementaciis

სტანდარტის შესახებ რეკომენდაციებს და საჯარო და არა საჯარო ორგანიზაციების ვებ გვერდებისა და 

მობილური აპლიკაციების მისაწვდომობის შესახებ საქართველოს კანონის პროექტს. აღნიშნული 

სტანდარტის დამტკიცების შემდეგ, საქართველოს პროკურატურა აქტიურად განაგრძობს ძალისხმევას შშმ 

პირთათვის პროკურატურის ვებ გვერდის ადაპტირების გაუმჯობესებაზე. 

აქტივობა 

2.2.4. 

საქართველოს პროკურატურის ადმინისტრაციული შენობების მისაწვდომობის შშმ პირთათვის გაუმჯობესება 

 აქტივობის შედეგის ინდიკატორი დაფინანსების წყარო 

 

 

საქართველოს გენერალური პროკურატურის 

ადმინისტრაციული შენობის, ფოთის რაიონული 

პროკურატურის ადმინისტრაციული შენობის შშმ 

პირთა საჭიროებების გათვალისწინებით 

ინფრასტრუქტურის მოწყობა. 

სახელმწიფო ბიუჯეტი 

ადმინისტრაციული 

ხარჯი 

სხვა დეფიციტი 

შესრულების 

პროგრესი 

შესრულდა  

ინფორმაცია 

შესრულების 

შესახებ 

2022 წელს ფოთის რაიონული პროკურატურის ადმინისტრაციული შენობაში, შშმ პირთა საჭიროებების 

გათვალისწინებით მოეწყო ინფრასტრუქტურა. კერძოდ, შენობის შესასვლელში დამონტაჟდა პანდუსი, 

რომლის გამოყენებას შეძლებენ ეტლით მოსარგებლენი; საქართველოს გენერალური პროკურატურის 

მოქალაქეთა მისაღები სივრცე ადაპტირდა შშმ პირთა საჭიროებების შესაბამისად. 

დასკვნითი  დებულებები 

 

2022 წლის სამოქმედო გეგმით გათვალისწინებული მიზნების მისაღწევად,  საქართველოს პროკურატურამ ჯეროვნად 

შეასრულა ოთხი ამოცანა, რომლის ფარგლებში „სრულად“ შესრულდა 11 აქტივობა, ხოლო „შესრულების პროცესშია“ 1 

აქტივობა. 

 

საქართველოს პროკურატურისთვის მნიშვნელოვანია შშმ პირების თანასწორუფლებიანი და სრულფასოვანი 

მონაწილეობა მართლმსაჯულების ყველა ეტაპზე. გენერალური პროკურატურის ადამიანის უფლებათა დაცვის 

დეპარტამენტი განაგრძობს ძალისხმევას შშმ პირთა უფლებების დაცვისა და ეფექტიანი სისხლის სამართალწარმოების 

უზრუნველყოფის მიზნით. 

 

„შეზღუდული შესაძლებლობის მქონე პირთა უფლებების შესახებ“ საქართველოს კანონის 37-ე მუხლის მესამე პუნქტის 

შესაბამისად, ადმინისტრაციული ორგანოების მიმართ დადგენილია ვალდებულება, 2021−2035 წლების ერთიანი 

სტრატეგიით გათვალისწინებული ვალდებულებების შესასრულებლად, შეიმუშაონ და დაამტკიცონ შესაბამისი 

მუხლებით გათვალისწინებული წლიური სამოქმედო გეგმები, მათთვის სავალდებულოდ განსახორციელებელი 

ღონისძიებებისა და შესრულების ვადების მითითებით. 

 

ადამიანის უფლებათა დაცვის დეპარტამენტი განაგრძობს „შეზღუდული შესაძლებლობის მქონე პირთა უფლებების 

შესახებ“ საქართველოს კანონის მოთხოვნების შესრულებას და გენერალურ პროკურორს დასამტკიცებლად წარუდგენს 

„შეზღუდული შესაძლებლობის მქონე პირთა უფლებების დაცვის სამოქმედო გეგმას“ 2023 წლისთვის. აღნიშნული 

სამოქმედო გეგმა საჯაროდ განთავსდება საქართველოს პროკურატურის ვებ-გვერდზე. 


